
ᑐᓴᒐᒃᓴᓕᐊᒧᑦ ᓴᖅᑭᑎᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 

ᑎᑎᕋᒃᑕᐅᓯᒪᔪᑦ ᓈᓴᐅᑖ: 03MN107 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ ᐃᓱᒪᒋᔭᖃᒃᑲᓂᓂᕐᒧᑦ ᐅᓂᒃᑳᓂᑦ ᐊᒻᒪ ᐊᑐᓕᖁᔭᐅᔪᑦ 

ᐊᐳᖅᑎᓈᖅᑐᖅ ᐅᔭᕋᓐᓂᐊᕐᕕᒃ “ᓄᓇᐅᑉ−ᖄᖓᒍᑦ ᐃᒥᕐᒧᑦ ᐊᑐᕇᖅᑐᓄᑦ ᐅᔭᕋᓐᓂᐊᓂᕐᒧᑦ ᐃᒋᑕᐅᔪᑦ 

ᐋᖅᑭᒋᐊᖅᑕᐅᓂᖓ” ᑐᔅᓯᖃᐅᑦ ᐊᐳᖅᑎᓈᖅᑐᖅ ᐱᓕᕆᐊᒧᑦ 

  

ᐃᖃᓗᒃᑑᑦᑎᐊᖅ, ᓄᓇᕗᑦ – ᐋᒍᔅᑎ 31, 2018 – ᐃᓱᒪᓕᐅᑲᓂᕐᓂᕐᒧᑦ ᐊᒻᒪ ᐊᑐᓕᖁᒡᓂᕐᒧᑦ ᐅᓂᑉᑲᖅ 

ᓴᕿᑕᐅᓯᒪᕗᖅ ᓄᓇᕗᒻᒥ ᐊᕙᑎᓕᕆᔨᑯᑦ ᑲᑎᒪᔨᓐᓂᑦ ᐅᖃᐅᓯᖃᖅᑐᖅ ᖃᐅᔨᓪᓂᑯᖏᓐᓂᒃ ᐊᕙᑎᓕᕆᔨᒃᑯᑦ 

ᖃᐅᔨᓴᕐᓂᖓᓐᓂᑦ ᐊᒡᓂᒍ ᐃᒍᒃᑯᑦ “ᐊᑎᒃᓯᓕᖅᓯᒪᔪᒻᒥ ᐅᔭᕋᒃᑕᕆᐊᕐᓂᑯᑦ ᐃᒪᖓᓐᓂᒃ ᐊᕿᒋᐊᕈᑕᐅᓂᖓ” 

ᑐᒃᓯᕋᐅᑦ ᐊᕿᒋᐊᕈᑕᐅᑉᓗᓂ ᐊᖏᖅᑕᐅᓯᒪᔪᒧᑦ ᐊᐳᖅᑎᓇᖅᑐᒥ ᒍᓗᓯᐅᕐᓂᕐᒧᑦ ᐅᔭᕋᒃᑕᕆᐊᑦ ᐱᓕᕆᐊᖓᓐᓂ 

(ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᓄᑦ ᑎᑎᖃᖏᓐᓂ 03MN107). ᐱᓕᕆᐊᖑᓂᐊᖅᑐᖅ “ᐊᑎᒃᓯᓕᖅᓯᒪᔪᒻᒥ 

ᐅᔭᕋᒃᑕᕆᐊᕐᓂᑯᑦ ᐃᒪᖓᓐᓂᒃ ᐊᕿᒋᐊᕈᑕᐅᓂᖓ ᑐᒃᓯᕋᐅᒻᒥ ᖃᐅᔨᓴᖅᑕᐅᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᑦ 

ᑲᑎᒪᔨᖏᓐᓄᑦ ᐃᓚᖃᖅᐳᖅ ᐊᓂᑕᐅᓂᖏᓐᓂᒃ ᐅᔭᕋᒃᑕᕐᓂᑯᑦ ᐃᒪᖓᑕ ᐱᖓᓱᐃᓕᖓᔪᓂ ᐊᑦᑎᒃᓯᓕᖅᓯᒪᔪᓂ 

ᐊᖏᖅᑕᐅᓯᒪᔪᑉ ᐊᐳᖅᑎᓇᖅᑐᒥ ᒍᓗᓯᐅᕐᓂᕐᒧᑦ ᐅᔭᔭᕋᒃᑕᕐᕕᐅᑉ: ᐳᐊᑎᔾ ᐅᔭᕋᖕᓂᐊᕐᕕᖓ A, ᐳᐊᑎᔾ 

ᐅᔭᕋᖕᓂᐊᕐᕕᖓ E ᐊᒻᒪ ᒍᔅ ᐅᔭᕋᖕᓂᐊᕐᕕᖓ. ᐊᒡᓂᒍ ᐃᒍᒃᑯᑦ ᐊᑐᕈᐊᕐᒪᑕ ᑕᑉᓱᒥᖓ ᐅᔭᕋᒃᑕᕐᓂᑯᑦ ᐃᒪᖓᑦ 

ᐊᓂᑕᐅᓂᖓᓄᑦ ᐃᒪᑲᓂᖅᓯᒪᓗᒍ ᒪᓐᓇᐅᔪᖅ ᐊᖏᖅᑕᐅᓯᒪᑉᓗᓂ ᐊᑐᖅᑕᐅᔪᖅ ᐅᔭᕋᒃᑕᕐᓂᑯᑦ ᐃᒪᖓᑕ 

ᐊᓂᑕᐅᓂᖏᓐᓄᑦ ᐊᒡᓂᒍᒃᑯᑦ ᐅᔭᕋᒃᑕᕐᓂᑯᑦ ᐃᒪᖓᑕ ᐃᒪᐅᓯᕕᖓᓄᑦ. ᐊᒡᓂᒍᒃᑯᑦ ᑐᒃᓯᕋᖅᓯᒪᕗᑦ 

ᓄᐸᓕᐊᓂᕐᒧᑦ ᐊᑕᑯᕐᕕᖓᑕ ᐅᑯᐊᖅᑕᐅᕙᓕᐊᓂᖓᓂᒃ ᐊᐳᖅᑎᓇᖅᑐᒥ ᐅᔭᕋᒃᑕᕐᓂᑯᑦ ᐃᒪᖓᑕ 

ᐃᒪᐅᓯᕕᖓᓄᑦ, ᐃᓂᖃᖅᑎᑦᓯᓗᑎᒃ ᐃᒪᖁᑎᖓᑕ ᐊᓂᑕᐅᓂᖏᓐᓂᒃ ᐅᔭᕋᒃᑕᕐᓂᑯᑦ ᕿᓇᓗᒐᐅᑉ ᐱᐳᕈᖓᑕ 

ᒍᓗᓯᐅᕐᕕᖓᓐᓂᑦ ᐅᔭᕋᒃᑕᕆᐊᕐᕕᖕᒥᑦ.  
 

ᐅᓇᐅᑎᓪᓗᒍ ᒫᑦᓯ 22, 2018 ᓄᓇᕗᒥ ᐸᕐᓇᐃᔨᑯᑦ ᑲᒥᓴᖓᑦ ᖃᐅᔨᓴᓂᓚᐅᕐᒪᑦ ᓴᒐᖅᓯᒪᔪᒥᒃ ᐅᔭᕋᒃᑕᕐᓂᑯᑦ 

ᑕᓯᖓᓐᓂᒃ ᑐᒃᓯᕋᐅᒻᒥᒃ ᐊᕿᒋᐊᖅᑕᐅᓯᒪᔪᒥᒃ ᐊᖏᖅᑕᐅᓯᒪᑉᓗᓂ ᐊᐳᖅᑎᓇᖅᑐᒥ ᒍᓗᓯᐅᕐᓂᕐᒧᑦ ᐃᓚᖓ 

ᐱᓕᕆᐊᖓᓗ ᐃᓚᒋᔭᐅᓚᐅᖏᒪᓂᒃ ᐊᕿᒋᐊᖅᓯᒪᔪᑉ ᐱᓕᕆᐊᑉ ᑐᒃᓯᕋᐅᑎᖓᑕ. ᑎᐊᓐᓇᐃᑎᓪᓗᒍ, ᐸᕐᓇᐃᔨᒃᑯᑦ 

ᑐᕋᖅᑎᑦᓯᓚᐅᕐᒪᑕ ᐊᑎᒃᓯᓕᖅᓯᒪᔪᒻᒥ ᐅᔭᕋᒃᑕᕆᐊᕐᓂᑯᑦ ᐃᒪᖓᓐᓂᒃ ᐊᕿᒋᐊᕈᑕᐅᓂᖓ ᑐᒃᓯᕋᐅᒥᒃ 

ᖃᐅᔨᓴᖅᑕᐅᖁᑉᓗᒍ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᐊᑕᓐᓂ ᐊᖏᕈᑦ ᐃᓄᖕᓄᑦ ᓄᓇᑕᕐᓂᕐᒧᑦ 

ᐃᓚᐅᔪᓄᑦ ᐊᒻᒪ ᑯᐃᓐ ᑭᒐᖅᑐᖅᑎᖓᑕ ᑲᓇᑕᒻᒥ (ᓄᓇᕗᒥ ᐊᖏᕈᑎᖓ) ᐊᒻᒪ ᓄᓇᕗᒥ ᐸᕐᓇᖕᓂᖕᒧᑦ ᐊᒻᒪ 

ᐱᓕᕆᐊᑦ ᖃᐅᔨᓴᖅᓴᐅᓂᖏᑕ ᐱᖁᔭᖓᓂ (NuPPAA) ᓯᕗᓂᖓᓂ ᑐᓂᔭᐅᓂᖏᑕ ᓚᐃᓴᐃᑦ, ᐱᓕᕆᔪᖕᓇᐅᑎᑦ 

ᐊᓯᖏᓪᓗ ᐊᖏᖅᑕᐅᓯᒪᔪᑦ ᑐᕋᖓᔪᑦ ᒪᓕᒐᓕᕆᔨᑦ ᑎᒥᖁᑎᖏᓐᓄᑦ. 
 

ᖃᓄᐃᓕᐅᕈᑎᓂᒃ ᑲᑎᒪᔪᑎᖃᓚᐅᕐᓗᑎᒃ ᐅᖃᓗᑎᑯᑦ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᔪᓐ 12, 2018, ᓄᓇᕗᒥ 

ᐊᕙᑎᓕᕆᔨᑦ ᑲᑎᒪᔨᖏ ᒪᕿᑎᑦᓯᓚᐅᖅᐳᑦ ᑎᑎᖃᒻᒥ ᐊᑕᓐᓂ ᐃᓚᒋᔭᐅᔪᖅ 112(3) ᓄᓇᕗᒥ ᐸᕐᓇᖕᓂᖕᒧᑦ ᐊᒻᒪ 

ᐱᓕᕆᐊᑦ ᖃᐅᔨᓴᖅᑕᐅᓂᖓᑕ ᒪᓕᒐᖏᓐᓂ ᑕᑉᑯᐊ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᐃᓱᒪᓕᐅᕈᖕᓇᓚᐅᕐᒪᑕ 

ᐊᑎᒃᓯᓕᖅᓯᒪᔪᒻᒥ ᐅᔭᕋᒃᑕᕆᐊᕐᓂᑯᑦ ᐃᒪᖓᓐᓂᒃ ᐊᕿᒋᐊᕈᑕᐅᓂᖓ ᑐᒃᓯᕋᐅᑦ ᐊᕿᒋᐊᕈᑎᖃᕐᒪᑦ 

ᑐᑭᓯᑲᓂᕈᑎᑦ ᒪᓕᒃᖢᒋᑦ ᐱᓕᕆᔪᒪᔪᒻᒥᑦ ᐊᒻᒪ ᒪᓕᒐᕐᓂᒃ ᑎᒥᐅᔪᓂᑦ. ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ 

ᐃᓱᒪᓕᐅᖅᓯᒪᕗᑦ ᐱᐅᔪᖅ ᐊᑐᒐᐅᔪᖕᓇᖅᑐᖅ ᖃᐅᔨᓴᕐᓂᕐᒧᑦ ᐊᕿᒋᐊᕈᑎᓂᒃ ᐃᓗᐊᓂᓯᐅᖅᑐᑦ 

ᐊᑎᒃᓯᓕᖅᓯᒪᔪᒻᒥ ᐅᔭᕋᒃᑕᕆᐊᕐᓂᑯᑦ ᐃᒪᖓᓐᓂᒃ ᐊᕿᒋᐊᕈᑕᐅᓂᖓ ᑐᒃᓯᕋᐅᒻᒥ ᐃᓱᒪᓕᐅᕈᑕᐅᑲᓂᖅᓯᒪᔪᖅ 

ᑕᐃᒍᓯᖏᓐᓂ ᒪᓕᒐᖏᓐᓂᓗ ᐱᓕᕆᐊᖑᔪᑉ ᓚᐃᓴᖓᓂ004, ᐃᓚᒋᔭᐅᔪᖅ 12.8.2 ᓄᓇᕗᒥ ᐊᖏᕈᒻᒥ ᐊᒻᒪ 

ᐃᓚᒋᔭᐅᔪᖅ 112 ᓄᓇᕗᒥ ᐸᕐᓇᖕᓂᖕᒧᑦ ᐊᒻᒪ ᐱᓕᕆᐊᑦ ᖃᐅᔨᓴᖅᓴᐅᓂᖏᑕ ᐱᖁᔭᖓᓂ.  
 

ᐃᓱᒪᓕᐅᖅᑕᐅᓂᖓᓂ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᐊᔪᖏᑎᑦᓯᓚᐅᕐᒪᑕ ᐃᓚᐅᒧᓄᑦ ᑲᓇᑕᐅᑉ, ᓄᓇᕗᒥ 

ᒐᕙᒪᓂᒃ, ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒋᒋᓐᓂᒃ, ᓄᓇᓕᖕᒥ ᒪᖃᐃᑎᑦ ᑲᑎᒪᔨᖏᓐᓂᒃ, ᐊᒻᒪ ᐃᓄᒥᐊᓂᒃ ᐅᕗᖓ 

ᐊᑎᒃᓯᓕᖅᓯᒪᔪᒻᒥ ᐅᔭᕋᒃᑕᕆᐊᕐᓂᑯᑦ ᐃᒪᖓᓐᓂᒃ ᐊᕿᒋᐊᕈᑕᐅᓂᖓ ᑐᒃᓯᕋᐅᒧᑦ, ᐊᐱᕆᔪᖕᓇᕐᓗᑎᒃ 

ᐃᓱᒪᓗᒋᔭᕐᒥᖕᓂᒃ ᐊᕙᑎᐅᑉ ᐃᓄᓯᐅᑉᓗ ᐊᒃᑐᐃᓂᖏᓐᓂᒃ (ᓇᒻᒪᒃᑐᓂᒃ ᓇᒻᒪᖏᑐᓂᒡᓗ) ᐱᓕᕆᐊᖑᓂᐊᖅᑐᒥ.  
   

ᐊᑕᑯᑦ ᐊᓂᑕᐅᓂᖏᑦ ᓴᓗᒪᖅᓴᐅᑎᖏᓪᓗ ᐊᑐᒐᐅᔪᖕᓇᖅᑐᑦ ᒥᐊᓂᕆᔭᐅᔪᑕᐅᓂᐊᖅᑐᑦ ᐊᒃᑐᐃᓂᐅᔪᓂᒃ 

ᐅᔭᕋᖕᓂᐊᕐᕕᖕᓂ ᐅᑯᐊ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᐃᓱᒪᓕᐅᖅᓯᒪᖕᒪᑕ ᐱᓕᕆᐊᖑᔪᓂᒃ ᐊᒡᓂᒍ 

ᐃᒍᒃᑯᓐᓂᑦ ᐅᕗᖓ ᐊᐳᖅᑎᓇᖅᑐᒥ ᒍᓗᓯᐅᕐᓂᕐᒧᑦ ᐅᔭᕋᒃᑕᕆᐊᕐᕕᖕᒧᑦ (ᐊᐳᖅᑎᓇᖅᑐᒥ ᐅᔭᕋᖕᓂᐊᕐᕕᖓᓂ 

ᐊᒻᒪ ᐅᔭᕋᖕᓂᐊᕐᕕᐅᑉ ᐊᒡᓕᒋᐊᕈᑎᖓ ᐊᕿᒋᐊᕈᑦ ᖃᐅᔨᓴᖅᑕᐅᓯᒪᔪᒃ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᓄᑦ 

ᑎᑎᖃᖏᓐᓂ 03MN107, ᐊᒻᒪ ᕿᓇᓗᒐᐅᑉ ᐸᐱᕈᖓᑕ ᐅᔭᕋᖕᓂᐊᕐᕕᖓᓂ ᖃᐅᔨᓴᖅᑕᐅᓯᒪᔪᖅ ᓄᓇᕗᒥ 

ᐊᕙᑎᓕᕆᔨᑦ ᑲᑎᒪᔨᖏᓄᑦ ᑎᑎᖃᖏᓐᓂ 16MN056). ᑎᒥᐅᔪᑦ ᓇᓗᓇᐃᕐᓂᓚᐅᕋᓗᐊᖅᑎᓪᓗᒋᑦ ᐊᒻᒪ 

ᐃᓚᐅᓱᐊᕐᓂᕋᖅᖢᑎᒃ ᑐᓂᔭᐅᓯᒪᔪᒥ ᐊᒡᓂᒍ ᐃᒍᒃᑯᓐᓂᑦ ᑐᒃᓯᕋᐅᑎᖓᓐᓂ ᐅᕗᖓ ᐊᑎᒃᓯᓕᖅᓯᒪᔪᒻᒥ 

ᐅᔭᕋᒃᑕᕆᐊᕐᓂᑯᑦ ᐃᒪᖓᓐᓂᒃ ᐊᕿᒋᐊᕈᑕᐅᓂᖓ ᑐᒃᓯᕋᐅᒻᒥ, ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ 

ᐃᓕᑕᖅᓯᓯᒪᕗᑦ ᑐᒃᓯᕋᐅᑦ ᑲᔪᓯᓇᔭᕐᓂᖅᐸᑦ ᐃᒪᕐᒧᑦ ᓚᐃᓴᓐ ᐊᔪᖏᑎᑦᓯᓇᔭᕐᒪᑦ ᑕᑉᑯᓂᖓ ᐃᓱᒪᓗᒍᑕᐅᔪᓂᒃ 

ᐅᖃᐅᓯᐅᑎᑦᓯᓗᓂ ᐊᒻᒪ ᑐᖓᕕᖃᑎᐊᖅᑎᑦᓯᓗᓂ ᐊᕿᒋᐊᕈᑎᒃᓴᖏᓐᓂᒃ.  
 

ᐊᒡᓂᒍ ᐃᒍᒃᑯᑦ ᑲᔪᓯᕗᑦ ᐊᑐᕐᓂᕐᒥᖕᓂᒃ ᐊᐳᖅᑎᓇᖅᑐᒥ ᐅᔭᕋᒃᑕᕆᐊᕐᓂᑯᑦ ᐃᒪᖓᑕ ᓴᓂᕙᐅᓯᒪᕕᖓᓂᒃ 

ᐅᔭᕋᒃᑕᕆᐊᕐᓂᑯᓂᑦ, ᐊᒻᒪ ᐊᒡᓕᒋᐊᕈᒪᑉᓗᑎᒃ ᐱᔭᓪᓕᐊᔭᕐᒥᖕᓂᒃ ᕿᓇᓗᒐᐅᑉ ᐸᐱᕈᖓᑕ ᐱᓕᕆᐊᖓᓂᒃ ᑕᒻᓇ 

ᐊᖏᖅᑕᐅᓯᒪᓕᐊᓂᒃᑐᖅ ᐅᑯᓇᖓᑦ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ. ᑭᓯᐊᓂ, ᖃᐅᔨᓴᖅᑎᓪᓗᒋᑦ 

ᐊᑐᕆᐊᓕᖕᓂᒃ ᐊᒡᓕᒋᐊᕐᓂᖓᓄᑦ ᐅᔭᕋᒃᑕᕆᐊᕐᓂᑯᑦ ᐃᒪᖓᑕ ᐃᓂᖃᕐᕕᖓᑕ, ᐱᓕᕆᓂᐊᖅᑐᖅ 

ᐊᕿᒋᐊᕈᑎᒃᓴᓂᒃ ᐃᓱᒪᓕᐅᖅᓯᒪᖕᒪᑦ ᐊᓂᑕᐅᓂᖏᓐᓄᑦ ᐅᖃᕐᓗᓂᓗ ᐊᑦᑎᖕᓂᕐᒥ ᑲᑎᖅᓱᐃᕕᖓ ᐊᑐᕈᖕᓇᕐᒪᑦ 

ᓯᕗᒻᒧᖕᓂᐊᕐᓗᓐᓂ.  
 

ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᐃᓕᑕᖅᓯᓯᒪᖕᒪᑦ ᐱᓕᕆᓂᐊᖅᑐᖅ ᑐᑭᓯᑎᑦᓯᓯᒪᖕᒪᑦ ᐱᓕᕆᐊᕆᓱᐊᑲᒥᓂᒃ 

ᐊᑐᖅᑕᐅᓂᖓᓄᑦ ᐊᐳᖅᑎᓇᖅᑐᑉ ᒍᓗᓯᐅᕐᕕᖓᓂ “ᑐᑦᑕᕐᕕᐅᓗᓂ” ᓯᕗᓂᕐᒥ ᐱᕙᓪᓕᐊᓂᕐᓄᑦ 

ᐅᔭᕋᒃᑕᕆᐊᓂ ᐊᑐᕆᐊᖃᓕᕐᓂᖅᐸᑕ. ᐊᒻᒪ ᓱᓕ, ᐊᑐᓕᖅᑎᑕᐅᓂᖓ ᐊᑎᒃᓯᓕᖅᓯᒪᔪᒻᒥ ᐅᔭᕋᒃᑕᕆᐊᕐᓂᑯᑦ 

ᐃᒪᖓᓐᓂᒃ ᐊᕿᒋᐊᕈᑕᐅᓂᖓ ᑐᒃᓯᕋᐅᑎᑉ ᐊᒡᓕᑎᑦᓯᓇᔭᕐᒪᑦ ᐊᒡᓂᒍ ᐃᒍᒃᑯᑦ ᐃᔨᓗᖁᑎᖓᓐᓂᒃ ᐱᕙᓪᓕᐊᓂᕐᒧᑦ 

ᕿᓇᓗᒐᐅᑉ ᐸᐱᕈᖓᑕ ᐊᑕᑯᕐᕕᖓᓂᒃ, ᐊᒻᒪ ᐊᑐᑲᓂᕈᖕᓇᖅᑐᓂᒃ ᐅᔭᕋᒃᑕᕆᐊᕐᓂᕐᒧᑦ ᒍᓗᓯᐅᕐᓂᕐᒥᒃ ᓯᕗᓂᕐᒥ. 

ᑭᓯᐊᓂᑕᐅᖅ, ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᖃᐅᔨᒪᖕᒪᑕ ᐊᖏᖅᑕᐅᓂᖓ ᐃᒪᖃᕕᐅᑉ ᐊᐳᖅᑎᓇᖅᑐᒻᒥ 

ᐊᑦᑎᓯᓕᖅᓯᒪᔪᑯᑦ ᐊᔪᖏᑎᑦᓯᖏᒻᒪᑦ ᐊᒡᓂᒍ ᐃᒍᒃᑯᓐᓂᒃ ᑲᔪᓯᔪᖕᓇᕐᓂᕐᒥᒃ ᐱᕙᓪᓕᐊᓂᕐᒧᑦ ᐱᑕᖃᑲᓂᖅᑎᑦᓯᓗᑎᒃ 

ᐅᔭᕋᒃᓯᐅᕐᓂᕐᒥᒃ (ᓯᓚᑕᓐᓂ ᑐᕋᒐᕆᔭᐅᔪᑦ ᐊᑐᖅᑕᐅᔪᑦ ᐊᐳᖅᑎᓇᖅᑐᒥ, ᕗᑦ ᐅᔭᕋᒃᑕᕆᐊᖓᓂ, ᐊᒻᒪ 

ᕿᓇᖢᒐᐅᑉ ᐸᐱᕈᖓᑕ ᐅᔭᕋᒃᑕᕆᐊᖓᓂ) ᓯᕗᓂᕐᒥ ᐊᒃᑐᐃᔪᑕᐅᔪᖕᓇᖅᑐᓂᒃ ᖃᐅᔨᓴᖅᑕᐅᓂᖏᓐᓄᑦ 

ᑐᒃᓯᕋᐅᑎᑦ ᐊᑐᕆᐊᖃᖅᑐᑦ ᐱᐊᓂᒃᓯᒪᓕᖅᐸᑕ.  

ᑎᑎᕋᖅᓯᒪᖕᒪᑦ ᐃᓗᐊᓐᓂ ᐅᓂᑉᑲᒻᒥ, ᖃᐅᔨᓴᖅᑕᐅᓯᒪᖕᒪᑦ ᐃᓱᒪᒋᔭᐅᓯᒪᑉᓗᓂᓗ ᑐᓂᔭᐅᓯᒪᔪᑦ ᓄᓇᕗᒥ 

ᐊᕙᑎᓕᕆᔨᑦ ᑲᑎᒪᔨᖏᓄᑦ ᖃᐅᔨᓴᕐᓂᖓᓐᓂ ᐅᕗᖓ ᐊᑎᒃᓯᓕᖅᓯᒪᔪᒻᒥ ᐅᔭᕋᒃᑕᕆᐊᕐᓂᑯᑦ ᐃᒪᖓᓐᓂᒃ 

ᐊᕿᒋᐊᕈᑕᐅᓂᖓ ᑐᒃᓯᕋᐅᒻᒥ, ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᐃᓱᒪᓕᐅᖅᓯᒪᓕᕐᒪᑕ ᐊᕿᒋᐊᕈᒻᒧᑦ 

ᐊᐳᖅᑎᓇᖅᑐᒥ ᒍᓗᓯᐅᕐᓂᕐᒧᑦ ᐅᔭᕋᒃᑕᕆᐊᓂ ᑲᔪᓯᔪᖕᓇᕐᒪᑦ ᓚᐃᓴᒥᒃ ᐊᔪᖏᔪᒻᒥᒃᓗ ᐱᓂᓗᒡᓗᓂ 

ᐊᕿᒋᐊᕈᑎᖃᖏᓗᓂ ᑕᐃᒍᓯᓂᒃ ᒪᓕᒐᓂᒃᓗᓐᓂᑦ ᐱᓕᕆᐊᑉ ᓚᐃᓴᖓᓐᓂ 004 ᐊᑐᕆᐊᖃᖅᑐᓂ. ᑎᐊᓐᓇ ᓱᓕ, 

ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᖁᕕᐊᓱᒃᐳᑦ ᖃᐅᔨᒪᔭᒥᖕᓂᒃ ᐊᒥᖃᖃᑎᖃᖅᑐᓂᒃ ᐃᑲᔪᕈᒪᓂᕐᒧᑦ 

ᐱᐊᓂᒃᓴᐅᓂᖓᓄᑦ ᑕᑉᓱᒪ ᑲᔪᓯᑎᐊᕐᓗᑎᒃ. ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᐃᓕᑕᖅᓯᓯᒪᕗᑦ ᖁᕕᐊᓱᒃᐳᓪᓗ, 

ᐱᓕᕆᖃᑎᒋᔭᐅᖕᒪᑕ ᐅᐱᒍᓱᒃᖢᑎᒡᓗ ᑲᑐᔨᑉᓗᑎᒃ ᐊᐳᖅᑎᓇᖅᑐᒥ ᒍᓗᓯᐅᕐᓂᖅ ᑲᔪᓯᑎᐊᖁᑉᓗᒍ 

ᐱᕙᓪᓕᐊᕈᑕᐅᓂᐊᖅᑐᓂᒃ ᑭᕙᓪᓕᕐᒥᐅᓄᑦ ᐊᖏᓗᐊᖅᑎᑦᓯᑕᐃᓕᑉᓗᑎᒡᓗ ᐊᒃᑐᐃᓂᕐᓂᒃ ᐃᓄᓯᕐᒧᑦ 

ᐱᕙᓪᓕᐊᓂᕐᒧᓪᓗ ᑭᕙᓪᓕᕐᒥᐅᓄᑦ. 
 

ᐃᓱᒪᒋᔭᖃᒃᑲᓂᓂᕐᒧᑦ ᐅᓂᒃᑳᑦ, ᐱᖃᓯᐅᔾᔨᔪᑦ ᑎᑎᕋᖅᓯᒪᔪᓂᑦ ᓇᓗᓇᐃᔭᖅᓯᒪᔪᑦ, ᐊᑐᐃᓐᓇᐅᔪᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᒍᑦ ᐃᓄᓐᓄᑦ ᐊᑎᓕᐅᖅᑐᑦ ᐅᕙᓂ 

www.nirb.ca/project/125253.  
 
 

ᓱᓕᓪᓗᖓ, 

 

 
ᐃᓕᓴᐱ ᑰᑉᓚᓐ 

ᐃᒃᓯᕙᐅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 
 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕐᕕᒋᔪᓐᓇᖅᑕᖏᑦ: 

        

ᕋᐃᔭᓐ ᐱᐊᕆ, ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033 ᐅᕝᕙᓘᓐᓃᑦ rbarry@nirb.ca  

